
بسم اللة الرحمن الرحیم

عریس التحریر
ولدة _والد العروسة_العروسة-العریس (الشخصیات

اخت العروسة الصغیرة_العریس )

ملامح الشخصیات
نضال تعرف علي جھاد في بدایة ثورة التحریر ونشأت 

قصة حب مسیلة للدموع ومن المیدان
قرر نضال زواج جھاد فااخذت جھال میعاد من والدھا 

لمقابلةنضال في المنزل
وحدث الاتي

(العریس معاة اتنین صحابة وبیضرب الجرس)
ھوا مفیش حد ھنا ولا ایة:العریس

لایاعم في نور منور:١صاحبة
یكنش سبقونا عالمیدان:٢صاحبة

العریس لاانھاردة میش في جدول المیدان
ایوة مین حضرتك:الطفلة
صباح الخیر یامصر:العریس 

لاانا میش مصر انا بنتھا:الطفلة
بابا موجود یاحلوة یاحلوة:العریس

اة ادخلوا:الطفلة
استعجلیلنا بابا یاحلوة عشان سایب المیدان لوحدة:العریس 

الف مبروك یازعیم:١صاحبة
مصر جابت رجالة:٢صاحبة ...

یاجماعة احنا لازم نعمل خطة علي عمي ابو :العریس
العروسة

خطة ایة یازعیم:٢صاحبة
خطةموقعة الجمل:١صاحبة

لالالا الخطة دي اتھرشت وبقت زتونة كدب:العریس 
امال ایة یاریس یاكبیر:٢_١صاحبة

العریس انا ندخل علیة الاول بمظاھرة سلمیة وبعد كدة 
نضغط علیة بالاعتصام وبعد كدة نعرض علیة مطالبنا

ھو یمشى...... ومش ھنمشى 
تفتكر الخطة ھتنجح یاریس:١صاحبة

ھھھھھ انتا اھبل یابني اذا كان رئیسة خلیناه :العریس
یتنحي وبعدین مفیش اسھل من الاعتصمات الایام دي 
وبعدین الشعب خد موبیلات بعض ویوم مانفكر نعتصم 

ھیا رنة واحدة للشعب
اللة علیك یابو العقل یاجامد:٢صاحبة

اھلا وسھلا اھلا وسھلا یاالف مرحبا اھلا :ام العروسة
وسھلا

ازیك یاطنط لو سمحت ممكن تستعجلیلي اونكل :العریس
عشان ورایا مظاھرة بعد الظھر بكرة عایز احضر لھا

تشربوا ایة یاولاد: ام العروسة
نشرب من نیلھا: ١صاحبة

انا مبحبش اشرب حاجھ وانا على لحم بطنى: ٢صاحبة

بس یابني انتا وھوا ھاتي یاطنط اي حاجة من :العریس 
صنع بلدي ام الدنیا
اقولك ھاتي لیموناده

وترقع ( لیموناتو ایھ انا ھروح ابل الشربات : ام العروسة 
( زغروطھ

ومالة میضرش:العریس 
دا اللى اتفقنا علیھ ؟... كدا : العریس لاصحابھ 

عاوز تشرب من نیلھا ؟ دا انا اللى ھشرب من دمك
وانت من اولھا ھمك على بطنك اصبر اصبر نصدم 

الراجل وبعدین ناكل ونشرب براحتنا

بسسسسسسس بسسسسسسسسسسس:العروسة
كلم یازعیم:١صاحبة

مین جھاااااااااااااد:العریس
نضاااااااااااااااال:العروسة
عارفة یاجھاد:العریس

العروسة عارفة ایة
احنا اللي بیجمعنا میدان واحد في حب مصر:العریس

........
طبعا طبعا یاحبیبي امتي بقي تجمعنا مدرعة :العروسة

واحدة
لالا انا طموحة میش مدرعة انا طموحي في :العریس

..دبابة

PDF created with pdfFactory trial version www.softwarelabs.com

http://www.softwarelabs.com


انا ھدخل بقا اندھلك بابا:العروسة
العریس یاریت والنبي عشان ورایا لقاء علي قناة الحظیرة 

الشریرة
داخل علینا كدا زى ) : تبصلھ بقرف وتقولھ (الطفلة 

! الشحط ومعاك درفتین وایدك فاضیھ
لا لا دا انا محضرلك ھدیھ یابنتي انتي كفایة :العریس

علیكي رصاصة مطاطة خدي العبي بیھا
رصاصھ ؟ بلا خیبھ:الطفلة

انتي مجنونة یابنتي ولا ایة:العریس
یاعم روووووح: الطفلة 

بس بس خدي القنبلة دي بس اوعي تفرقع في :العریس
وشك احنا جایین نتقلب ھنا ولا ایة

اھلا وسھلا یاابني:والد العروسة
لسة فاكر یاعمي دا انا قاعد من یوم جمعة :العریس

الغضب
معلش یابني استحملني شویة:والد العروسة

٣٠یعني ھیا جت علیك یاعمي مااحنا مستحملین :العریس
سنة ومقلناش حاجة

خیر یابني جھاد قالتلي انك عایز تقابلني:والد العروسة
اة دةحقیقي یاعمي انافعلا عایز اقابلك:العریس

خیر خیر ان شاء اللة:والد العروسة
طبعا یاعمي انتا في اللحظة دي دخلت التاریخ :العریس

من اوسع ابوابة اسمك ھیتكتب مع العظماء زي صلاح 
...الدین الابنودي واحمد مظھر والست ندیة لطفي

لیة كل دة یابني وایة اللي ھیدخلني التاریخ:والد العروسة
بمجرد اني طلبت اقابلك دي كدة معجزة لازم :العریس

تتشرف بیھا تاني جاجة مابالك بقا انااااااا جھاد زعیم 
الثورة ھتجوز بنتك دا كدة كتیر واللة كتیر علیك یاعمي

اة واللة عندك حق یابني كدة كتیر فعلاانتا :والد العروسة
مین یالا ومال شكلك كدة لیة

ایة دة انتا مسمعتش عني یاعمي ولا ایةدا انتا :العریس
میش متابع بقي

متابع ایة ومنیل ایةالصور اللي معاك دي:والد العروسة
دا التاریخ یاااااااااعمي:العریس

طیب بتشتغل ایة یابني:والد العروسة
انا بلافخر زعیم:العریس

زعیم مین بقي:والد العروسة
زعیم الناس اللي معایا دول:العریس 
مش انا زعیم) : لاصحابھ ( العریس 

طبعا: اصحابھ فى صوت واحد 
وطلباتك یازعیم:والد العروسة

عایز اخدمك اتجوز بنتك وادخلك التاریخ:العریس
اة والنبي وافق یابابا:العروسة

اخرسي یابنت الكلب وامشى ادخلى جوه انتا :والد العروسة
بتعمل ایة في حیاتك

وبعدین فین امك وابوك
موجودین یاعمي بس مردیتش اجیبھم عشان :العریس

حقارة وضیق المكان

اممممم یااااة علي كدة ھما معروفین بقي:والد العروسة
امال یاعمي انتا لسة عرفت حاجة داانتا غلبان:العریس

طیب ھما مین:والد العروسة
مین اللي ھما مین:العریس

ابوك وامك ومیش كنت تجیبھم یابني:والد العروسة
ملیون مصري ٨٠مصر ھیا امي یاباشا ھجیب :العریس

یاباشا في الشقة المعفنة دي وبعدین میش ھتكفي
ااااااااااااااااة طیب ابوك:والد العروسة

النیل یاباشا انا واللة كنت ناوي اجیبة معایا بس :العریس
خفت لادمیاط ورشید یزعلوا

دا انت جاى تھرج بقى: والد العروسة  !
اھرج ؟) : بنرفزه ( العریس  !

شكلك مش ناوى على خیر: ویتمتم 
اھدا متغلطش نفسك احنا عاوزینھا سلمیھ : ١صاحبھ 

سیبھ ھو یغلط الاول علشان نغلطھ : ٢صاحبھ 
ومین الدرفتین اللى جایبھم معاك دول ؟: والد العروسھ
دول اصدقائى فى الكفاح... یضحك : العریس 

وبتعمل ایھ فى حیاتك ؟: والد العروسھ 
بقولك زعیم یاعمى ؟: العریس 

بتشتغل ایھ یعنى ؟: ابو العروسھ 
دا احنا شغلنا عالى اوى من اول جمعھ الغضب : العریس 

الاولى للتانیھ وعندك ماسبیرو وبأذن االله ناویین نعمل 
شغل عالى قصاد جامعھ الدول وشویھ بشویھ قصادنا 

لا دا الشغل .... فرص احتراف فى لیبیا والیمن وسوریا 

ھیعجبك اوى
اممممم یعنى مفیش شغلانھ ؟: والد العروسھ 

انت شكلك فل من الفلول ؟ مش كدا ؟: العریس 
یابنى انا شاركت فى الثوره زىى زیك: والد العروسھ 

الا ما اتخایلت بیك فى ایتوھا مكان ؟: العریس یقاطعھ 
بس روحت شغلى ... یبرق عینیھ ویكمل : والد العروسھ 

عادى علشان المركب تمشى مش دایر الف فى كل حتھ 
وسایب اكل عیشى

دى اھانھ .... تقصد ایھ یاعمى : العریس یقوم متنرفز 
وانا مسمحش بیھا

بقى انا عمال اسایسك واجیبك یمین : والد العروس 
وشمال یمكن الاقى فیك رجا وانت نافخلى نفسك ع 
الفاضى تلاقیك متعرفش مكان المیدان اساسا وطالما 

قمتلى وعملتلى فیھا سبع رجالھ  مانتاش قاعد تانى ویلا 
خد البقفین اللى معاك دول واطلع برررره

شكرا عالسحلب :بیبص لحبیتة ولصحابة ویقول:(العریس
یاعمي

والنبي یاطنط ابقي زودي السكر والمخسرات المرة الجایة
ان شاء اللة من :وھیا في خجل وكسوف :(ام العروسة

عنیا یاابني
اوعوا :لازقین في العریس قائلا(صاحب اتنین :١صاحب 

بقي نحستوني اللة یحرقكوا
وبعد فترة من اختفاء العریس

یسال ابنتة اخبار نضال ایة یابنتي انتي میش :(الاب 
بتتكلموا

واللة یابابا من ساعة ماحضرتك طرطتة من :العروسة
البیت وھوا اختفي وعرفت انة اشتغل مع ابوة في المحل

یقول في سرة بجد واللة كویس كلامي جاب معاة :(الاب
نتیجة ھاتي كدة عنوان المحل

الشارع والعریس بیشرف علي العمال والاب داخل علیة (
نھارا

ماشاء اللة ازیك یاابني:الاب
ایة دة عمي ازیك یاعمي معلش اسف ایدي :العریس 

وسخة بقي ھات كرسي ھنا یامحمد
انتا كدة مثال وشرف فعلا وحقیقي للثورة وشببابھا :الاب

وانا كدة ادیلك بنتي لغایة عندك
النھایة

